
Onkareshvara Mahatmyam

ௐகாரேஶ்வரமஹாத்ம்யம்

பார்வதீ -
மஹாதே³வமஹாநந்த³கருணாம்ரு’தஸாக³ர ।
ஶ்ருதமுத்தமமாக்²யாநம் மஹாகாலக³ணஸ்ய ச ॥ 2॥
கிம் வாந்யத் ப்ரீதிஜநகம் க்ஷேத்ரமஸ்தி மஹேஶ்வர ।
க்ஷேத்ராணாம் த்வம் பதி: ஶம்போ⁴ விஶிஷ்டம் வக்துமர்ஹஸி ॥ 3॥
ஈஶ்வர: -
க்ஷேத்ரமஸ்த்யேகமுத்க்ரு’ஷ்டமுத்பு²ல்லகமலாநநே ।
ஓங்காரம் நாம விமலம் கலிகல்மஷநாஶநம் ॥ 4॥
தத்ர ஶைவவரா நித்யம் நிவஸந்தி ஸஹஸ்ரஶ: ।
தே ஸர்வே மம லிங்கா³ர்சாம் குர்வந்த்யேவ ப்ரதிக்ஷணம் ॥ 5॥
பா⁴ஸிதாபா⁴ஸிதைர்நித்யம் ஶாந்தா தா³ந்தா ஜிதேந்த்³ரியா: ।
ருத்³ராக்ஷவரபூ⁴ஷாட்⁴யா பா⁴லாக்ஷாந்யஸ்தமாநஸா:॥ 6॥
தத்ராஸ்தி ஸரிதாம் ஶ்ரேஷ்டா²லிங்க³ஸங்க³தரங்கி³தா ।
நர்மதா³ ஶர்மதா³ நித்யம் ஸ்நாநாத்பாநாவகா³ஹநாத் ॥ 7॥
பாபௌக⁴ஸங்க⁴ப⁴ங்கா³ட்⁴யா வாதபோதஸுஶீதலா ।
தத்ராஸ்தி குண்ட³முத்க்ரு’ஷ்டமோங்காராக்²யம் ஶுசிஸ்மிதே ॥ 8॥
தத்குண்ட³த³ர்ஶநாதே³வ மல்லோகே நிவஸேச்சிரம் ।
தத்குண்டோ³த³கபாநேந ஹ்ரு’தி³லிங்க³ம் ப்ரஜாயதே ॥ 9॥
பா⁴வா: பிப³ந்தி தத்குண்ட³ஜலம் ஶீதம் விமுக்தயே ।
த்ரு’ப்திம் ப்ரயாந்தி பிதர: தத்குண்ட³ஜலதர்பிதா:॥ 10॥
ஸதா³ தத்குண்ட³ரக்ஷார்த²ம் க³ணா:ஸம்ஸ்தா²பிதா மயா ।
குண்ட³தா⁴ரப்ரப்⁴ரு’தய: ஶூலமுத்³க³ரபாணய:॥ 11॥
க³ஜேந்த்³ரசர்மவஸநா ம்ரு’கே³ந்த்³ரஸமவிக்ரமா: ।

ஹரீந்த்³ராநபி தே ஹந்யுர்கி³ரீந்த்³ரஸமவிக்³ரஹாஹ ॥ 12॥
த⁴நு:ஶரகரா:ஸர்வே ஜடாஶோபி⁴தமஸ்தகா: ।
அக்³நிரித்யாதி³பி⁴ர்மந்த்ரைர்ப⁴ஸ்மோத்³தூ⁴லிதவிக்³ரஹா ॥ 13॥
ஸங்க்³ராமமுக²ரா:ஸர்வே க³ணா மேது³ரவிக்³ரஹா: ।
கதா³சித³நநுஜ்ஞாப்த தாந் க³ணாந் மத³த³ர்பித:॥ 14॥
அப்ஸரோபி: ⁴ பரிவ்ரு’தோ மருதாம் பதிருத்³த⁴த: ।
ஆருஹ்யாப்⁴ரமுநாத²ம் தம் க்ரீடி³தும் நர்மதா³ஜலே ॥ 15॥
ஸமாஜகா³ம த்வரித: ஶச்யா ஸாகம் ஶிவே ததா³ ।
ததா³ தம் க³ணபா: க்ருத்³தா: ⁴ ஸர்வே தே ஹ்யதிமந்யவ:॥ 16॥
ஸக³ஜம் பாதயந்நப்³தௌ⁴ ஶச்யா ஸாகம் ஸுரேஶ்வரம் ।
ஸுராம்ஸ்ததா³ஸவருணாந் பி³பி⁴து:³ பவநாநலாந் ॥ 17॥
நிஸ்த்ரிம்ஶவரதா⁴ராபி: ⁴ ஸுதீக்ஷ்ணாக்³ரை: ஶிலீமுகை:² ।
முத்³க³ரைர்பி³பி⁴து³ஶ்சாந்யே ஸவாஹாயுத⁴பூ⁴ஷணாந் ॥ 18॥
விவாஹநாம்ஸ்ததா³ தே³வாந் ஸ்ரவத்³ரக்தாந் ஸ்க²லத்பதா³ந் ।
காந்தி³ஶீகாந் முக்தகேஶாந் க்ஷணாச்சக்ருர்க³ணேஶ்வரா:॥ 19॥
அப்ஸராஸ்தா விகந்நரா: ருத³ந்த்யோ முக்தமூர்த⁴ஜா: ।
ஹாஹா ப³தேதி க்ரந்த³ந்த்ய:ஸ்ரவத்³ரக்தார்த்³ரவாஸஸ:॥ 20॥
ததா² தே³வக³ணா:ஸர்வே ஶக்ராத்³யா ப⁴யகம்பிதா: ।
ஓங்காரம் தத்ர தல்லிங்க³ம் ஶரணம் ஜக்³முரீஶ்வரம் ॥ 21॥
॥இதி ஶிவரஹஸ்யாந்தர்க³தே ஶிவபார்வதீஸம்வாதே³ஓங்காரேஶ்வரமஹாத்ம்யம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 7। 2-21॥

- .. shrIshivarahasyam . bhargAkhyaH panchamAMshaH . adhyAyaH 7. 2-21..

Notes:

Shiva describes to Parvati, the glory of Omkareshwara Jyotirlinga situated at the banks of

River Narmada.

The shloka numbers are same as in the referenced text.

